
N 1236 - Ա 
 

 

ԳԵՐԻՆԵՐԻ, ՊԱՏԱՆԴՆԵՐԻ ԵՎ ԱՆՀԱՅՏ ԿՈՐԱԾ (ԳՏՆՎԵԼՈՒ ՎԱՅՐՆ 
ԱՆՀԱՅՏ) ԱՆՁԱՆՑ ՀԱՐՑԵՐՈՎ ԶԲԱՂՎՈՂ ՄԻՋԳԵՐԱՏԵՍՉԱԿԱՆ 
ՀԱՆՁՆԱԺՈՂՈՎ ՍՏԵՂԾԵԼՈՒ, ԴՐԱ ԿԱԶՄԸ ԵՎ ԱՇԽԱՏԱԿԱՐԳԸ 

ՀԱՍՏԱՏԵԼՈՒ ՄԱՍԻՆ  
--------------------------------------------------------------------------------------------------- 

 
  

Ղեկավարվելով «Կառավարության կառուցվածքի և գործունեության 

մասին» Հայաստանի Հանրապետության օրենքի 7-րդ հոդվածի 5-րդ և 16-րդ 

մասերով և «Նորմատիվ իրավական ակտերի մասին» Հայաստանի 

Հանրապետության օրենքի 37-րդ հոդվածի 1-ին մասով` 

1. Ստեղծել գերիների, պատանդների և անհայտ կորած (գտնվելու վայրն 

անհայտ)  անձանց հարցերով զբաղվող միջգերատեսչական հանձնաժողով (այսուհետ` 

հանձնաժողով): 

2. Հաստատել` 

1) հանձնաժողովի կազմը` համաձայն N 1 հավելվածի. 

2) հանձնաժողովի աշխատակարգը` համաձայն N 2 հավելվածի: 

3. Ուժը կորցրած ճանաչել Հայաստանի Հանրապետության վարչապետի 

2018 թվականի նոյեմբերի 19-ի «Գերիների, պատանդների և անհայտ կորած անձանց 

հարցերով զբաղվող միջգերատեսչական հանձնաժողով ստեղծելու, դրա կազմը և 

աշխատակարգը հաստատելու մասին» N 1535-Ա և 2020 թվականի դեկտեմբերի 9-ի 

«Միջգերատեսչական աշխատանքային խումբ ստեղծելու մասին» N 1343-Ա որոշումները։  

4. Սույն որոշման N 1 հավելվածում նշված պետական կառավարման համա-

կարգի մարմինների ղեկավարներին՝ սույն որոշումն ուժի մեջ մտնելուց հետո 5 աշխա-

տանքային օրվա ընթացքում Հայաստանի Հանրապետության ազգային անվտանգու-

թյան ծառայություն ներկայացնել հանձնաժողովի և հանձնաժողովին կից գործող 

աշխատանքային խմբի կազմում ընդգրկվող պաշտոնատար անձանց տվյալները։ 

5. Առաջարկել «Հայկական կարմիր խաչ ընկերություն» հասարակական կազ-

մակերպության նախագահին սույն որոշումն ուժի մեջ մտնելուց հետո 5 աշխա-

տանքային օրվա ընթացքում Հայաստանի Հանրապետության ազգային անվտանգու-

թյան ծառայություն ներկայացնել հանձնաժողովի կազմում ընդգրկվող ներկայա-

ցուցչի տվյալները։ 

6. Հայաստանի Հանրապետության ազգային անվտանգության ծառայության 

տնօրենին՝ սույն որոշումն ուժի մեջ մտնելուց հետո 15 աշխատանքային օրվա 

ընթացքում հաստատել հանձնաժողովի և հանձնաժողովին կից գործող աշխատան-

քային խմբի անհատական կազմերը։  
 

 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                   ՎԱՐՉԱՊԵՏ          Ն. ՓԱՇԻՆՅԱՆ 
Երևան 

